რეკომენდაციები:  

· სტრატეგიული შემსყიდველისა და მარეგულირებელი ორგანოს ფუნქციების გამიჯვნის გათვალისწინებით, მიზანშეწონილია შრომის, ჯანმრთლობისა და სოციალური დაცვის მინისტრის მოადგილისა და სსიპ სოციალური მომსახურების სააგენტოს დირექტორის როლის დიფერენცირება. ასევე, რეკომენდებულია სოციალური მომსახურების სააგენტოს გაძლიერება დირექტორის მოადგილის შტატის შევსების გზით, რომელიც პასუხისმგებელი იქნება ჯანდაცვის საკითხებზე, განსაკიუთრებით მაშინ, როდესაც სტრატეგიულ შესყიდვაზე მოხდება ეტაპობრივად გადასვლა.
· მიზანშეწონილია, სოციალური მომსახურების სააგენტოში დაინერგოს პროცესების მართვის პრინციპები, რაც ხელს შეუწყობს ორგანიზაციული სტრუქტურის განსხვავებული ხედვის ჩამოყალიბებას ძირითადი პროცესებისა და სერვისების მოცულობის გათვალისწინებით. ეს პრინციპები უნდა მოიცავდეს: 
· სოციალური მომსახურების სააგენტოში ჯანდაცვის მიმართულების/პილარის „ბიზნეს პროცესის“ ანალიზს და სტრუქტურის შექმნას, ფუნქციების უკეთესი ინტეგრირებისა და მკაფიო ვალდებულებების განსაზღვრის გზით;
· ძირითადი რესურსების მოხმარების პროცესის ანალიზს და ხელახალ დიზინს ეფექტიანობის უზრნველყოფისა და მარეგულირების მოთხოვნების შესრულების მიზნით;
· პროცესების ავტომატიზირებასა და კრიტიკულ ანალიზს რუტინული ოპერაციული ფუნქციების (დოკუმენტაციის მართვა) დეცენტრალიზაციისთვის, რათა არ მოხდეს ცენტრალულ დონეზე რესურსების გადინება;
· სოციალურ მომსახურების სააგენტოში ხარისხის მართვის პრინციპების დანერგვას ჯანმრთელობის დაცვის ძირითადი მექანიზმების სტრანდარტიზაციის გზით;
· არაეფექტური პროცესებიდან საკადრო რესურსის განთავისუფლებას და გამონთავისუფლებული რესურსის გამოყენებას არსებული კადრების მოტივაციის გაზრდის მიზნით და ტექნიკური მიმართულებით შესაბამისი კომპეტენციის ახალი კადრების აყვანას. 
                                                      
· სტრატეგიის შესაბამისი სტრუქტურის შექმნა - ახალი ფუნქციების შესრულება საჭიროებს ორგანიზაციულ განვითარებას, ახალი და არსებული სტრუქტურული ქვედანაყოფების (ჯანდაცვის საჭიროებების ანალიზი, ჯანდაცვის ეკონომიკა, ფასები, გადახდის მეთოდები მათ შორის დიაგნოზთან შეჭიდული ჯგუფები, ხარისხის კონტროლის უზრუნველყოფა და კონტრაქტირება) გამოყენების გზით.
· ინოვაციური გადაწყვეტილებები ინფორმაციული ტექნოლოგიების მიმართულებით  გაზრდის მონაცემთა ხარისხს, ხელს შეუწყობს გადაწყვეტილებების მიღებასა და პროცესების მართვას, შეამცირებს პროცესების ხარჯს და მეტ შესაძლებლობას მოგვცემს ცოდნაზე დაფუძნებულ მიმართულებებზე გაკეთდეს აქცენტირება.
· რეკომენდებულია, ანალიტიკური ფუნქციების ინტეგრირება ჯანმრთელობის დაცვის მართვის სტრუქტურულ ერთეულში, რათა უზრუნველყოფილ იქნას დაკისრებული ფუნქციების შესრულების მდგრადობა. 
· საერთო ჯამში, რეკომენდებულია “FORM FOLLOWS FUNCTION” პრინციპების დაცვა.
 
 
სისტემები

აღნიშნულ თავში აღწერილია სოციალური მომსახურების სააგენტოს მართვის ძირითადი სისტემების ანალიტიკური შეფასება.

დაგეგმარება და ანგარიშგება. სტრატეგიული დაგეგმვისა და მართვის პრაქტიკის ნაკლებობის გათვალისწინებით, ოპერაციულ საქმიანობაში სტრატეგიით გათვალისწინებული ღონისძიებების არ არსებობა ლოგიკური შედეგია. ინტერვიუების მიხედვით, არ არსებობს ძირითადი ინიციატივებისა და განვიათარებების წლიური და ოპერაციული დაგეგმარება. ასევე, აღინიშნება მოკლე ან საშუალოვადიანი მიზნის, პრიორიტეტებისა და სტრუქტურული განვითარების  პრიორიტეტიზაციის არარსებობა. გასაუბრებების შედეგად გამოვლინდა, რომ ძირითადი ინიციატივები ეფუძნება ცალკეულ შემთხვევებს. ამასთან, სტრუქტურულ ერთეულებს შორის არის კოორდინაციის ნაკლებობა და ხშირ შემთხვევაში ინიციატივების ფარგლები ცდება სტრუქტურული ერთეულის ჩარჩოებს. ერთადერთი მიმართულება, სადაც დაგეგმარების ელემენტები აღინიშნება არის ბიუჯეტირება, რომელიც ასევე მოიცავ ვერტიკალურ პროგრამებს. ამასთან, აღსანიშნავია, რომ ბიუჯეტის დაგეგმარების პრინციპები მთლიანობაში არ არის ცხადი და საჭიროებს შემდგომ კვლევას, შემდეგი მისიის ვიზიტის ფარგლებში. 

ანგარიშგება მოიცავს ბიუჯეტის შესრულებას და დაგეგმარებულია კვარტალურად. პროგრამების განხორციელება და ანგარიშგება, მათ შორის ინდიკატორების შესრულება, წარმოადგენს შრომის, ჯანმრთელობისა და სოციალური დაცვის სამინისტროს ვალდებულებას. ანგარიშგების, მონიტორინგისა და უკუკავშირის პრაქტიკა სოციალური მომსახურების სააგენტოში ძალიან ბუნდოვანია. აღნიშნული პრაქტიკა არ გამოიყენება ორგანიზაციის შიგნით, შესრულებისა და მიღწევების ასახვისა და შიდა სწავლების შესაძლებლობების გამოყენების მიზნით.  ამის ნაცვლად დომინირებს აუდიტის და კონტროლის მექანიზმები, როგორც სამინისტროს, ისე სოციალური მომსახურების სააგენტოს გააჩნია აუდიტის სამსახურები, რომლებიც უზრუნველყოფენ სოციალური მომსახურების სააგენტოს მიერ განხორციელებული საქმიანობის შესწავლას. ამასთან, სახელმწიფო აუდიტის სამსახური ახორციელებს სოციალური მომსახურების სააგენტოს ფინანსური საქმიანობის, ასევე, პერიოდულად სხვადასხვა მიმართულებით აუდიტს.  
 
მმართველობის პრაქტიკა. სოციალური მომსახურების სააგენტოს არ გააჩნია სათანადო მმართველობითი სისტემა და პრაქტიკა. სოციალური მომსახურების საგენტო შრომის, ჯანმრთელობისა და სოციალური დაცვის სამინისტროს დაქვემდებარებული ორგანოა. სამინისტრო რეგულარულად ახორციელებს სააგენტოს საქმიანობის შესრულების ზედამხედველობას. როგორც ზემოთ აღვნიშნეთ, არ არსებობს ანგარიშგების გამჭვირვალე პრაქტიკა, როგორც მმართველობის მექანიზმი, ფორმალური მართვის სტრუქტურების არარსებობის მიუხედავად. იშვიათ შემთხვევაში, სოციალური მომსახურების სააგენტოსთან დაკავშირებული საკითხები განიხილება საქართველოს პარლამენტის შესაბამის კომიტეტში, მაგრამ ძირითადად, საკითხი წყდება მინისტრსა და სააგენტოს დირექტორს შორის და საჭიროების შემთხვევაში ხდება სამთავრობო დონეზე წარდგენა.  ჯანდაცვის სექტორზე და ზოგადად, საზოგადოებაზე სტრატეგიული შესყიდვის პოტენციური ზემოქმედების გათვალისწინებით, საჭიროა უფრო ფორმალური და ოპერაციული მართვის პრაქტიკის დანერგვა, სოციალური მომსახურების საგენტოს მხრიდან სტრატეგიული მიმართულებების შესრულების  უზრუნველსაყოფად, ასევე, სააგენტოს მიერ განხორციელებული საქმიანობის ზედამხედველობის მიზნით. სამინისტროს გარდა, საჭიროა მხარეთა უფრო ფართო ჩართულობა.

შეხვედრების პრაქტიკა და გადაწყვეტილებების მიღება. შესრულებულ საქმიანობასთან დაკავშირებით ინფორმაციის გაზიარება ხდება კვირაში ერთხელ, სოციალური მომსახურების სააგენტოს ხელმძღვანელობის მიერ, ასევე, სხვადასხვა კონკრეტულ საკითხებზე დაგეგმილ შეხვედრებზე. სოციალური მომსახურების სააგენტოს დირექტორი ასევე მონაწილეობს სამინისტროს მიერ დაგეგმილ შესაბამის შეხვედრებში. ზოგიერთი გადაწყვეტილებების მიღება ხდება შეხვედრებზე, თუმცა ფორმალური გადაწყვეტილებები მიიღება ხდება წერილობითი ფორმით, სოციალური მომსახურების სააგენტოს დირექტორის ბრძანებით. შეხვედრების მიზანი ძირითადად ინფორმაციის გაზიარება და კონკრეტული საკითხების განხილვაა. შეხვედრებზე მიღებული გადაწყვეტილებებისა და შემდგომი ნაბიჯების ამსახველი ოქმი  ხშირ შემთხვევაში არ დგება. გადაწყვეტილებების მიღება ხდება ვერტიკალურად, ზემოდან ქვემოთ. 

პროცესები და ხარისხის მართვა. ჯანდაცვის სფეროსთან დაკავშირებული ძირითადი პროცესები რეგულირდება სხვადასხვა ნორმატიული აქტების მეშვეობით. აღნიშნული დოკუმენტები ზოგიერთ შემთხვევაში ძალიან დეტალურია და რეგულირების მაღალი დონე გააჩნია.   თუმცა, არ არსებობს გლობალური ხედვა იმის შესახებ, თუ როგორ ხდება პროცესებისა და საქმიანობის ორგანიზება დეტალუად და როგორ უნდა მოქმედებდნენ სოციალური მომსახურების საგენტოს სერვისების ფარგლებში სხვადასხვა მხარეები და განსაკუთრებითი ბენეფიციარები. სოციალური მომსახურების სააგენტოს დაახლოება უნდა მოხდეს ბენეფიციარებთან და სერვისის მიწოდებელებთან, არსებული სერვისების მიწოდების სისტემის მოწყობის, პროცესების  ანალიზის და მათი შემდგომი მოდერნიზაციის მიზნით. მაგალითად, გეგმიური ქირურგიული მკურნალობის შემთხვევაში პაციენტის განაცხადის მართვის ბიზნეს პროცესი შესაძლებელია ორგანიზებულ იქნას ძალიან მარტივად, დოკუმენტის მართვის ავტომატიზაციისა და non-value adding-ის დუბლირების მოხსნის გზით. 

პროცესი ასევე საჭიროებს პასუხისმგებელი პირების „Owners” განსაზღვრას, შესრულებული საქმიანობის რეგულარეული მონიტორინგის მიზნით. ამასთან, საჭიროების შემთხვევაში პროცესის გაზომვადი ინდიკატორები, რეგიონებს შორის საორიენტაციო შესაძლებლობების გაზომვის მიზნით იქნებოდა სასარგებლო ინსტრუმენტი მმართველობითი ფუნქციის მხარდასაჭერად. გარდა ამისა, გარდაუვალი საჭიროებაა სოციალური მომსახურების სააგენტოს ძირითადი პროცესების ავტომატიზირება და გამარტივება,  რეგიონულ დონეზე ოპერაციული პროცესების დელეგირების, პროცესების გამტარუნარიანობის შემცირებისა და ეფექტურობის უზრუნველსაყოფად.

შესყიდვა ჯანდაცვის მომსახურებისთვის. ამჟამად სოციალური მომსახურების სააგენტოს აქვს ვალდებულება, აუნაზღაუროს სერვისის მიმწოდებელს გაწერული მომსახურების ღირებულება ყოველგვარი ხელშეკრულების გარეშე. აღნიშნულის არსებობის შემთხვევაში, განისაზღვრებოდა შემსყიდველისა და მიმწოდებლის ვალდებულებები; როგორ და რა ღირებულებით უნდა შესყიდულიყო მომსახურება; მონიტორიგისა და ხარისხის უზრუნველყოფის წესები და სხვ. ამ გადმოსახედით, სოციალურ მომსახურების სააგენტოს არ გააჩნია ჯანდაცვის სერვისების მიწოდებაში ინტერვენციის მექანიზმი და აქვს მცირე ზეგავლენის მოხდენის შესაძლებლობა სახელმწიფო სახსრების  ხარჯვასთან დაკავშირებით. 

ამ ეტაპზე, სოციალური მომსახურების სააგენტო არ ახორციელებს ჯანდაცვის სერვისების ხარისხის უზრუნველყოფასთან დაკავშირებულ საქმიანობას. აღნიშნული ვალდებულება მინიჭებული აქვს სსიპ სამედიცინო საქმიანობის სახელმწიფო რეგულირების სააგენტოს. ამ ორ უწყბეას შორის ინფორმაციის გაცვლის პრაქტიკა კურიოზულია (anecdotal	evidence). სოციალურ მომსახურების სააგენტოს არ აქვს მონიტორინგისა და ინტერვენციების შესაძლებლობა, რათა გაძლიერდეს ჯანდაცვის სერვისების ხარისხი და დაცულ იქნას პაციენტის უფლებები და ინტერესები. 

ამასთან, უნდა აღინიშნოს, რომ სოციალური მომსახურების სააგენტოს, ისევე როგორც მისი ტერიტორიული ერთეულების თანამშრომლები ძალიან დატვირთულები არიან ყოველდღიური საქმიანობით. კერძოდ, ეს ეხება გეგმიური ქირურგიული განცხადებებისა და ანაზღაურების მართვის განყოფილებებს. 

ინფორმაციული ტექნოლოგიების განვითარება და მხარდაჭერა. როგორც უკვე აღვნიშნეთ, ცენტრალურ დონეზე, IT განყოფილებები სოციალური მომსახურების სააგენტოს ყველა ერთეულს და ყველა მიმართულებით უწევს სრულ მხარდაჭერას.
· IT-ის ძირითადი საქმიანობაა სოციალური მომსახურების სააგენტოს აპლიკაციებისა და მონაცემათა ბაზის პროგრამირება, ინფრასტრუქტურული განვითარება, სააგენტოს სერვისების მიმწოდებელი განყოფილებების მხარდაჭერა, და რეგიონული განყოფილებების მხარდაჭერა თავიანთი რუტინულ საქმიანობაში. 
· გამოწვევები ინფორმაციული ტექნოლოგიების სისტემის მხარდაჭერის მიმართულებით:
· არ არსებობს სტანდარტიზებული პლატფორმა ცალკეული განაცხადების შიდა გამოყენებასთან დაკავშირებით. ამ პრობლემამ გრძელვადიან პერსპექტივაში შესძლებელია რისკის ქვეშ დააყენოს სისტემის მდგრადობა, მიუხედავად მონაცემთა გაცვლის რუტინული საქმიანობის გამართული ფუნქციონირებისა. სტრატეგიულ შესყიდვაში მონაცემთა მართვის როლის გაძლიერების გათვალისწინებით, ტექნოლოგიური პლატფორმის საკითხი გაიზრდება;
· შიდა, არასტანდარტული გადაწყვეტილებები სოციალური მომსახურების სააგენტოს ხდის მოწყვლადს და დამოკიდებულს რამოდენიმე მთავარ IT პროგრამისტზე. მთლიანობაში, IT კადრების დენადობა ძალიან მაღალია, რამაც შესაძლოა გამოიწვიოს სოციალური მომსახურების საგენტოს კომპეტენციების გარეშე დატოვება.

ინფორმაციული ტექნოლოგიების ცენტრალური დეპარტამენტი ასევე უზრუნველყოფს სერვისების მიმწოდებელთა მხარდაჭერას, რათა საგენტოს შესაბამისი პროგრამების გამოყენება მოხდეს მონაცემთა გადატანის პროცესში. ვინაიდან მონაცემთა ხარისხი და სანდოობა საკმაოდ მაღალია, აღნიშნული შეიძლება გამოყენებულ იქნას პრობლემის დასაძლევად, რათა სტრატეგიული შესყიდვისთვის უზრუნველყოფილ იქნას მაღალი ხარისხის გადაწყვეტილებების მიღების მხარდაჭერა. 

რეკომენდაციები:

· [bookmark: _GoBack]აშკარა აუცილებლობას წარმოადგენს სოციალური მომსახურების სააგენტოს განვითარების შემდგომ ეტაპზე გადასვლა, რათა უზრუნველყოს ახალი სტრატეგიული ინციატივების მართვა, როგორიცაა სტრატეგიული შესყიდვა და შესაბამისი შედეგების მიწოდება. ამისთვის საჭიროა სათანადო დაგეგმარებისა და ანგარიშგების სისტემის შექმნა პრაქტიკული მექანიზმების, სტრუქტურული გეგმებისა და ანგარიშების მეშვეობით, ვადების დაცვით და სტრატეგიის ირგვლივ გეგმებისა და ანგარიშების თავმოყრის გათვალისწინებით:
· ცვლილებების განსახორციელებლად პირველ ეტაპზე საჭიროა   სტრატეგიაში ასახული გეგმისა და პრიორიტეტული მიმართულებების სამოქმედო გეგმაში (operational plan) გადატანა;
· ქვემოდან ზემოთ გამჭვირვალე ანგარიშგებისა და უკუკავშირის უზრუნველყოფა.
· სტრატეგიული შესყიდვის პოტენციური გავლენის გათვალისწინებით, რეკომენდებულია მმართველობითი მექანიზმისა და პრაქტიკის დანერგვა აღნიშნული ინიციატივის ზედამხედველობის, განვითარებისა და მხარეთა ინტერესების დაბალანსების მიზნით. ასევე, რეკომენდებულია პოლიტიკური და ტექნიკური კომპეტენციებისა და წარმომადგენლობების დაბალანსება მმართველობით სტრუქტურაში და იმის უზრუნველყოფა, რომ აღნიშნულ ორგანოს არ ქონდეს მხოლოს ფორმალიური დატვირთვა, არამედ იყოს შესაბამისი უფლებებითა და პასუხისმგებლობებით აღჭურვილი, რათა მოახინოს სტრატეგიულ შესყიდვის გაუმჯობესებაში ინტერვენცია. 
· როგორც ზემოთ აღვნიშნეთ, რეკომენდებულია პროცესისა და ხარისხის მართვის სისტემის დანერგვა. კიდევ ერთხელ გვინდა ხაზი გავუსვათ იმ გარემოებას, რომ აღნიშნული სისტემა ხელს შეუწყობს სოციალური მომსახურების სააგენტოს შესაძლებლობების გაძლიერებას და ორგანიზაციის შემდგომ განვითარებას. 
· რეკომენდებულია საშუალო და გრძელვადიანი გეგმის შემუშავება, სტრატეგიული შესყიდვის კონცეფციის იმპლემენტაციისა და გაუმჯობესების მიზნით, რაც სოციალური მომსახურების სააგენტოში ჯანდაცვის პილარის/სფეროს განვითარებას განაპირობებს. ასევე, რეკომენდებულია სოციალური მომსახურების სააგენტოში არსებული ჯანდაცვის დამატებითი სისტემების განვითარების  სტრატეგიული შესყიდვის ერთიანი ქოლგის ქვეშ თავმოყრა, რათა თავიდან იქნას აცილებული იზოლაცია “silos” და პარალელური განვითარებები სოციალური მომსახურების სააგენტოს შიგნით. აღნიშნული დამატებითი სისტემები მოიცავს: 
· ხარისხის კონტროლის განვითარება და მონიტორინგი სტრატეგიული შესყიდვის მხარდასაჭერად;
· გადახდის მეთოდები და ფასები;
· პროვაიდერების კონტრაქტირება.



· პროაქტიული საზოგადოებრივი კომუნიკაცია და „მარკეტინგი“, სტრატიგიული შესყიდვის იმპლემენტაციაში მხარდაჭერის მოსაპოვებლად და შესრულებული აქტივობების ანგარიშგება (კარგი მმართველობის პრაქტიკის დანერგვის მხარდაჭერა);
· ორგანიზაციული შესაძლებლობების გაძლიერების მიზნით საჭიროა ძირითადი მხარდასაჭერი ფუნქციების განსაზღვარა და შემუშავება:
· მონიტორინგის, ანალიზის, პროგნოზირებისა და დაგეგმარების ფუნქციები; 
· კომპეტენციების განვითარება;
· IT - ბიზნეს ერთეულების სისტემური მხარდაჭერა.
 

